
Shrimad Bhagavadgita Ashtakam

ಶ್ರೀಮದ್ಭಗವದ್ಗೀತಾಷ್ಟಕಂ

.. ಶ್ರೀಕೃಷ್ಣೋ ವಿಜಯತೇತರಾಂ ..

ನಮಃ ಶ್ರೀ ರಾಘವಾನಂದ-ಪದಪಂಕಜರೇಣವೇ .

ಯತ್ಕೃಪಾಲವಮಾತ್ರೇಣ ಅಹಮಜ್ಞೋಽಪಿ ತಾರಿತಃ ..
..ಅಥ ಶ್ರೀಮದ್ಭಗವದ್ಗೀತಾಷ್ಟಕಂ ..

ವೇದಾರ್ಥತತ್ತ್ವನಿಪುಣೈಃ ಸಾದಸಿ ಪ್ರಗೀತಾಂ
ಅಜ್ಞಾನತಾಂತಪಟಲಂ ಪರಿಕರ್ಷಯಂತೀಂ .

ವಿಜ್ಞಾನಸೂಕ್ತಿಭಿರಲಂಕೃತಗಾತ್ರಶೋಭಾಂ
ಗೀತಾಂ ಭಜಾಮಿ ಸತತಂ ಜಗದರ್ಕವರ್ಣಾಂ .. 1..

ಶ್ರೀಕೃಷ್ಣಸುಂದರಮುಖಪ್ರಭವಾಂ ಸುಶೀಲಾಂ
ಆದೌ ಸುಧೀರರಣಕರ್ಕಶಜಿಷ್ಣುಪೀತಾಂ .

ವಿಜ್ಞಾನತ್ತ್ವನಿಚಯಾಂ ನಿಗಮೈಕವೇದ್ಯಾಂ
ಗೀತಾಂ ಭಜಾಮಿ ಸತತಂ ಸಕಲಾರ್ಥಸಾರಾಂ .. 2..

ಶ್ರೀಶಂಕರಾದಿಕೃತಭಾಷ್ಯಪವಿತ್ರಸೂಕ್ತಿಃ
ಅದ್ವೈತವಾದಶಿಶಿರೀಕತಮಂಜುವಾಣೀ .

ಸುಶ್ಲೋಕಸಪ್ತಶತನಿರ್ಮಿತಪುಷ್ಪವಲ್ಲೀ
ಗೀತಾ ಕರೋತು ವಿಮಲಂ ಕಲುಷಂ ಮನೋ ಮೇ .. 3..

ಶಾಂತಿಪ್ರವಾಹಮಧುರಾಕ್ಷರಯುಕ್ತಿಪೂರ್ಣಾ
ದುಷ್ಟಪ್ರತರ್ಕವನಮಕ್ಷಣಕಾನನಾಗ್ನಿಃ .
ಶೀತಾಂಶುವರ್ಷಣಕರೀ ಭವತೀ ಪ್ರಸಿದ್ಧಾ
ಗೀತಾ ಸದಾ ವಸತು ಮೇ ಹೃದಯೇ ಪ್ರಸನ್ನಾ .. 4..
ಪೀತ್ವಾ ನ ತೃಪ್ತಿಮಗಮನ್ಮುನಯೋ ನ ಸಿದ್ಧಾಃ
ವಿದ್ಯಾಧರಾಸುರನರಾಧಿಪಸಾರ್ವಭೌಮಾಃ .
ಸಂಗೀತಶಾಸ್ತ್ರಗುಣಮಂಡಿತಪಂಡಿತೌಘಾಃ
ಯತ್ಸಾರಮಚ್ಯುತಮುಖಪ್ರಭವಂ ವಿಶುದ್ಧಂ .. 5..

ಮಾತರ್ಮಹಾಮಹಿಮಶಾಲಿನಿ ವಿಶ್ವವಂದ್ಯೇ
ಸಂಸಾರಜನ್ಮಮೃತಿರೋಗವಿನಾಶಶೀಲೇ .

1



ಶ್ರೀಮದ್ಭಗವದ್ಗೀತಾಷ್ಟಕಂ

ನಿರ್ವಾಣಮುಕ್ತಿಮುಕುಟೀಕೃತಭಾವದಾತ್ರಿ
ಗೀತೇ ಮದೀಯರಸನಾನಿಲಯೇ ವಸ ತ್ವಂ .. 6..

ಯಾದಿತ್ಯಚಂದ್ರಕಿರಣೈರಪಿ ದುರ್ವಿಭಾವ್ಯಂ
ಮೋಹಾತ್ಮಕಂ ತಿಮಿರಮಾಶು ಜನಪ್ರವಿಷ್ಟಂ .

ದೂರೀಕರೋತಿ ದುರಿತಂ ವಚಸಾ ಮನೋಜಂ
ತಾಮೀಶ್ವರೀಂ ಭಗವತೀಂ ಪ್ರಣಮಾಮಿ ಗೀತಾಂ .. 7..

ದೃಷ್ಟಂ ನ ಶಾಸ್ತ್ರನಿಗಮೇಷು ಸಮಂ ಭವತ್ಯಾಃ
ಮಾಧುರ್ಯವಾಕ್ಯಕಲಿತಾಕ್ಷರಭಾವಪೂರ್ಣಂ .

ವೇದಾಂತತತ್ತ್ವಮಣಿಮಂಡಿತನಿರ್ವಿಕಲ್ಪಂ
ಅತ್ರ ತ್ವಮೇವ ಜಯತಾನ್ನಿತರಾಂ ಸುಗೀತೇ ! .. 8..

ಗೀತಾಷ್ಟಕಮಿದಂ ಪ್ರೋಕ್ತಮಚ್ಯುತಾನಂದಭಿಕ್ಷುಣಾ .

ಯಃ ಪಠೇದ್ಭಕ್ತಿಭಾವೇನ ತಸ್ಯ ಗೀತಾ ಪ್ರಸೀದತಿ ..

ಇತಿ ಶ್ರೀಸ್ವಾಮಿ ಅಚ್ಯುತಾನಂದಕೃತಂ
ಶ್ರೀಮದ್ಭಗವದ್ಗೀತಾಷ್ಟಕಂ ಸಂಪೂರ್ಣಂ .

